
15 -ാം കേരള നിയമസഭ

8 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 4290 06-03-2023 - ൽ മറുപടിയ്ക്

സ്റ്റോർ പർച്ചേസ് മാന്വൽ പ്രകാരം സാമഗ്രികൾ വാങ്ങുമ്പോൾ നിഷ്കർഷിക്കേണ്ട മാനദണ്ഡങ്ങൾ

ചോദ്യം ഉത്തരം

ശ്രീ. ഐ. സി. ബാലകൃഷ്ണൻ
ശ്രീ കെ എൻ ബാലഗോപാല്‍

(ധനകാര്യ വകുപ്പ് മന്ത്രി)

(എ) സ്റ്റോർ പർച്ചേസ് മാന്വൽ പ്രകാരം വിദേശ
സ്ഥാപനങ്ങളിൽ നിന്നും സാമഗ്രികൾ വാങ്ങുമ്പോൾ
സംസ്ഥാന സർക്കാർ സ്ഥാപനങ്ങൾ,
കെ.എം.എസ്.സി.എൽ. അടക്കമുള്ള സംസ്ഥാന

സർക്കാർ കമ്പനികൾ എന്നിവ നിഷ്കർഷിക്കേണ്ട
മാനദണ്ഡങ്ങൾ വിശദമാക്കാമോ?

(എ) നിലവില്‍ കേന്ദ്രസര്‍ക്കാര്‍ ജനറല്‍ ഫിനാന്‍ഷ്യല്‍
റൂള്‍സ് (GFR) 161(iv) - ല്‍ ഭേദഗതി വരുത്തി, ₹ 200
കോടി വരെയുളള ടെന്‍ഡറുകള്‍ക്ക് ആഗോള

ടെന്‍ഡര്‍ ക്ഷണിക്കുന്നതിന് നിയന്ത്രണം

ഏര്‍പ്പെടുത്തിയിട്ടുളളതിനാല്‍ ₹ 200 കോടിക്ക്

താഴെയുളള പര്‍ച്ചേസുമായി ബന്ധപ്പെട്ട്

ആഗോളടെന്‍ഡര്‍ അനിവാര്യമാകുന്ന സന്ദര്‍ഭത്തില്‍

അതിന്റെ വ്യക്തമായ ന്യായീകരണം രേഖപ്പെടുത്തി,
കേന്ദ്ര സര്‍ക്കാര്‍ നിര്‍ദ്ദേശിക്കുന്ന ബന്ധപ്പെട്ട

അധികാരിയില്‍ നിന്ന് ഇളവ് ലഭിക്കുന്നതിന് മുന്‍കൂര്‍
അനുമതി തേടേണ്ടതാണ്. കൂടാതെ ഇന്ത്യയുമായി
കരഅതിര്‍ത്തി പങ്കിടുന്ന രാജ്യങ്ങളില്‍ നിന്നും

നേരിട്ടോ അല്ലാതെയോ ഉളള ലേലക്കാരില്‍

(bidders) നിന്നുളള സാധന/സേവനങ്ങള്‍
ഉള്‍പ്പെടെയുളള പൊതു സംഭരണത്തിന് 2017 - ല്‍
കേന്ദ്ര സര്‍ക്കാര്‍ നിയന്ത്രണം ഏര്‍പ്പെടുത്തി ജനറല്‍
ഫിനാന്‍ഷ്യല്‍ റൂള്‍സ് (GFR) - ല്‍ പുതുതായി ചട്ടം
144 (xi) ഉള്‍പ്പെടുത്തി ഭേദഗതി വരുത്തിയിട്ടുണ്ട്.
ഇതിന്‍ പ്രകാരം ഇന്ത്യയുടെ കരഅതിര്‍ത്തി പങ്കിടുന്ന
രാജ്യങ്ങളില്‍ നിന്ന് സാധനങ്ങളോ സേവനങ്ങളോ
ക്രയവിക്രയം നടത്തുന്നതിന് മുമ്പ് കേന്ദ്ര വിദേശ,
ആഭ്യന്തര മന്ത്രാലയത്തിന്റെ രാഷ്ട്രീയ, സുരക്ഷാ
അനുമതി യഥാക്രമം വാങ്ങേണ്ടതുണ്ട്.

സ്റ്റോര്‍സ് പര്‍ച്ചേസ് മാന്വലിലെ ഖണ്ഡിക 7.19
പ്രകാരം ആവശ്യമായ ഗുണനിലവാരവും

സ്പെസിഫിക്കേഷനുകളും ഉളള ഉല്പന്നങ്ങള്‍/
സാധനങ്ങള്‍ രാജ്യത്തിനകത്ത് ലഭ്യമല്ലെന്ന്

വകുപ്പുകള്‍ക്ക് ബോധ്യപ്പെട്ടാലും, അനുയോജ്യമായ
മത്സരാധിഷ്ഠിത നിരക്കുകള്‍ വിദേശത്തു നിന്നും

ലഭ്യമാക്കേണ്ടത് അനിവാര്യമാണെങ്കിലും സ്റ്റോറുകള്‍
ലഭ്യമാകുന്നതിനുളള സാധ്യത കണക്കിലെടുത്ത്

വിദേശത്തുളള ഇന്ത്യന്‍ എംബസികള്‍ക്കും,
ഇന്ത്യയിലുളള വിദേശ എംബസികള്‍ക്കും അതാത്

രാജ്യങ്ങളില്‍ ആവശ്യകതയെ സംബന്ധിച്ചുളള

വ്യാപക പ്രചാരം നല്കുവാന്‍ അപേക്ഷിച്ചുകൊണ്ട്
പര്‍ച്ചേസിംങ് വകുപ്പ് ടെണ്ടര്‍ നോട്ടീസിന്റെ

പകര്‍പ്പുകള്‍ അയച്ചുകൊടുക്കുകയും, വെബ്സൈറ്റില്‍
ടെണ്ടര്‍ നോട്ടീസ് പ്രസിദ്ധീകരിക്കുവാന്‍

അപേക്ഷിക്കുകയും ചെയ്യേണ്ടതാണ്. ഖണ്ഡിക 12.6
പ്രകാരം കരാര്‍ തീയതി മുതല്‍ ഒരു വര്‍ഷത്തില്‍

കൂടുതല്‍ വിതരണ കാലയളവ് ആവശ്യമായി വരുന്ന
സാഹചര്യങ്ങളില്‍ ധനകാര്യ വകുപ്പുമായി

കൂടിയാലോചിച്ച് പര്‍ച്ചേസിംങ് ഓഫീസര്‍ ഉചിതമായ
വിദേശ വിനിമയ നിരക്ക് വ്യതിയാന നിബന്ധന

രൂപീകരിച്ച് ടെണ്ടര്‍ അന്വേഷണ രേഖകളില്‍ (Tender
Enquiry Document) ഉള്‍പ്പെടുത്തേണ്ടതാണ്.
ഖണ്ഡിക 12.6 പ്രകാരം വിദേശ വിതരണക്കാര്‍ക്ക്
ലെറ്റര്‍ ഓഫ് ക്രഡിറ്റ് മുഖേനയോ, നേരിട്ട് ബാങ്ക്
ട്രാന്‍സ്ഫറിലൂടേയോ നിര്‍ദ്ദിഷ്ട രേഖകള്‍ ലഭ്യമായെന്ന്
ഉറപ്പാക്കിയ ശേഷം പര്‍ച്ചേസുമായി ബന്ധപ്പെട്ട തുക
നല്‍കാവുന്നതാണ്.

സെക്ഷൻ ഓഫീസർ

